
Vendim i Këshillit të Mediave të Shkruara të Kosovës ndaj 

ankesës së Ish Ministrisë së Punës dhe Mirëqenies Sociale  

kundër Kosinfo.net, Periskopi.com, Sinjali.com, 

Reporteri.net, Kosova-sot.net, Demokracia.com, 

Botasot.info, Literal.media, Kosovarja-ks.com, Infokus.com; 

Blic dhe Zëri  

 

 

 

Këshilli i Mediave të Shkruara të Kosovës në mbledhjen e 

tij të mbajtur më 18 maj 2021, shqyrtoi ankesën e dërguar 

nga ish Ministria e Punës dhe Mirëqenies Sociale  kundër 
Kosinfo.net, Periskopi.com, Sinjali.com, Reporteri.net, 

Kosova-sot.net; Demokracia.com; Botasot.info, 

Literal.media, Kosovarja-ks.com, Infokus.com, Blic dhe Zëri  

lidhur me publikimin e artikullit me titull: “Një punëtore 

bën kallëzim penal ndaj shtatë zyrtarëve të Ministrisë së 

Punës ”, dhe mori këtë 

 

 

 

                      V E N D I M  

  

- Ankesa miratohet pjesërisht. 



 

 

 

                     A R S Y E T I M I 

 

 

Mediat kanë publikuar një lajm me titull “Një punëtore bën 

kallëzim penal ndaj shtatë zyrtarëve të Ministrisë së Punës”. 
Ankuesi pretendon që media Kosonfo.net fillimisht ka 

publikuar një lajm të pavërtetë dhe më pas edhe mediat tjera 

kanë vazhduar me publikimin e lajmit të pa vërtetë. Ankesa 

pretendon se nuk është raportuar e vërteta dhe nuk është 

shfrytëzuar e drejta për tu përgjigjur, duke u shkel kapitulli 

II(Raportimi i së vërtetës) dhe IV(E drejta për t’u 

përgjigjur) të Kodit të Mediave të Shkruara. Po ashtu palët 

pretendojnë që nuk është respektuar privatësia e palëve të 

atakuara me shkrim, e që kemi një shkelje të kapitullit 

VII(Privatësia) të Kodit të Mediave. 

   

 

Lajmi është shkruar në media online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht.  

 

Ankuesi ka të drejtën kur ankohet në lidhje me mos raportimin 

e të vërtetës nga mediat, kjo pasi që media, Kosinfo.net 

fillimisht përmes një dokumenti, kallëzim penal, të dorëzuar 

në Prokurorinë e Shtetit, nga një zyrtare shtetërore kundër 

disa zyrtarëve të tjerë shtetëror. 

  

KMShK vërenë se media nuk përdorë termet adekuate për personat 

e përfshirë në kallëzim penal, duke vendosur termin se ata po 

akuzohen, e që në fakt media nuk po prezantonte para publikut 

dokumentin e aktit akuzues pra aktakuzën. Askush nuk mund të 

akuzohet me kallëzim penal. Kallëzimi penal konsiderohet 

dokument që inicon rastin dhe përshkruan pretendimet e njërës 

palë bashkë me provat që ajo palë posedon. Në anën tjetër 

vetëm Prokuroria është autoriteti i vetëm shtetëror që mund 

të akuzoj ndonjë person apo qytetar të Republikës së Kosovës. 

Fakti që media nuk ka prezantuar asnjë dokument që konstaton 

se këta zyrtarë shtetëror janë të akuzuar nga Prokurori i 

shtetit, atëherë çdo gjë tjetër është pretendim. Kapitulli II 

është shumë i qartë në lidhje më raportimin e së vërtetës, 

është qëllimi kryesor i një media.  



 

Në lidhje me mos dhënien mundësi që të shprehin opinionin e 

vet pala tjetër, atëherë KMShK vërenë se edhe në këtë rast, 

mediat kanë bërë shkelje në momentin që nuk i kanë kontaktuar 

palët  që janë përmendur emrat në shkrim, që të ju jepet 

mundësia për përgjigje në pretendimet e botuara në shkrim.  

 

Në lidhje me privatësinë e zyrtarëve, për shkak të përdorimit 

të fotografive, KMShK konsideron se nuk mund të cilësoj si 

cenim i privatësisë, pasi që me publikimin e fotografive nuk 

përbënë ndërhyrje apo cenim të jetës private. 

 

Andaj, KMShK vendos si në dispozitiv të këtij vendimi.  

 

 

Këshilli i Mediave të Shkruara të Kosovës 


